
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২৬
ইংরাজ-বুয়র যুদ্ধ।




 ২।[১] সেই সময় অপর একদল বুয়র সৈন্য মেয়াবেস্টেভ্, (Marabastadt) দুর্গ বেষ্টন করিয়া, ৬ই জানুয়ারী তারিখে সেইস্থানের বিচারালয় অধিকারপূর্ব্বক, ইংরাজদিগের কাগজ পত্র ও টাকা কড়ি প্রভৃতি যাহা কিছু সেই স্থানে ছিল, তাহা সমস্তই অধিকার করিয়া লন।

 ইহার পরেই অর্থাৎ ১৯শে জানুয়ারী তারিখে, ১৫ জন অস্ত্রধারী পুলিশ ও নগর রক্ষার্থ নিযুক্ত ১০ জন সখের সৈন্যের সহিত বুয়রদিগের একটা ক্ষুদ্র যুদ্ধ হয়। ইহাতে ইংরাজপক্ষ হইতে ১ জন হত ও ৪ জন আহত হওয়ায়, তাঁহারা সেই স্থান হইতে আপন স্থানে আগমন করেন।

 ১৭ই মার্চ্চ তারিখে, বুয়রগণ দুইটী কামান আনিয়া ঐ দুর্গ একেবারে ভূমিসাৎ করিবার চেষ্টা করেন। প্রথম দিবসই কামানের গোলা লাগিয়া একজন ইংরাজ সৈনিক সাংঘাতিকরূপে আহত হন। সেই দিন হইতেই ইংরাজগণের বন্দোবস্ত অনুযায়ী সেই দুর্গের ____ এক জন বসিয়া পাহারা দিতে আরম্ভ করেন। কামানের ধূম দেখিবামাত্রই সেই ব্যক্তি যেমন সঙ্কেত করিতেন, অমনি দুর্গের মধ্যস্থিত সকলে বিশেষরূপে সতর্ক হইতেন; সুতরাং, তাঁহারা আর প্রায় হত বা আহত হইতেন না।

 ২রা এপ্রেল তারিখে, ইংরাজ ও বুয়রদিগের সহিত সন্ধি স্থাপিত হইয়াছে, এই সংবাদ প্রিটোরিয়া হইতে সেইস্থানে


	↑ See despatches of Captain Brook in the Parliamentary Blue Books.

